
— 36 —







Siddhartha : — Kapan maksoedkoe telah berhatsil, Tjanna, seloeroeli ini doenia aken mendjadi kapoenja'ankoe. 

Tjanna (dengen roepa girang): — Oh, kapan begitoe toeankoe nanti bertachta sabagi radja, satoe maharadja jang paling besar, jang memerentah sekalian radja-radja dalem doenia !

Siddhartha : — Boekan begitoe, Tjanna, Akoe poenja tachta ada berbeda dari kadoedoekannja radja-radja, kerna beräda dalem hatinja manoesia.

Tjanna : — Bertachta dalem hali manoesia . . . . ! (tjelangap seperti bingoeng). 

Siddhartha : — Ini soeal boleh djadi tida gampang aken kaoe mengarti, Tjanna, maka akoe rasa lebih baek kita djangan bitjaraken lebih djaoe.
Sekarang ada lagi satoe pakerdja'an jang akoe minta kaoe toeloeng oeroesken. Kaoe toenggoe sabentar disini, akoe maoe salin pakean. (Berdjalan masoek dan mengilang diantara poehoen-poehoen dan gombolan. 

Tjanna sangkoetin tali kendalinja Kantaka di tjabang satoe poehoen, laloe berdjongkok londjorin kaki seperti orang jang lelah dan tjape. Beberapa kalih ia mengoelèt dan mengoewap.

Siddhartha kaloear dari tengah poepoehoean, dengen pake djoebah koening seperti pendita, kepalanja tida tertoetoep sorban lagi, dan kadoea kakinja terlandjang. Pada tangannja ada sasoesoen pakean karadjaan jang baroesan diboeka, dengen pedang, perhiasan kapala, sorban, iket pinggang, rante-rante leher dan laen-laen perhiasan. Di paling atas dari itoe soesoenan pakean ada terletak iapoenja ramboet jang baroe dipotong, hingga tjoemah katinggalan ramboet pendek di kepalanja.

Tjanna terkedjoet dan ampir terdjengkang ka belakang.

Tjanna (tinggal berdjongkok teroes dengen roepa bingoeng): — Toe-toe-toe-an-koe ! 
. . . . . toe-toe-toeankoe ! 
. . . . . . . ah ! oh ! oeh ! 
. . . . . . ah ! oh ! oeh !

Siddhartha (dengen sabar) : — Disini ada itoe pakerdja'an jang kaoe haroes oeroes. Inilah

